
22 ta’ Marzu, 2007

IN-NOTIFIKAZZJONI TAL-GVERN 407 ta’ 1-2007, kif emendat bil-Att
XVI tal-2018 u bl-Avviz Legali 483 tal-2020.

It-titolu ta’ dawn Il-htigiet huwa Htigiet dwar ir-Reklami,
Metodi ta’ Reklamar u Direttivi dwar Reklamar dwar Loghob ta’ I-
Azzard fuq is-Servizzi tax-Xandir.

1.  Introduzzjoni

1.1 Dawn il-Htigiet dwar ir-Reklami, il-Metodi ta’ Reklamar u
d-Direttivi saru mill-Awtorita tax-Xandir bis-sahha ta’ l-artikolu
19(3) u (5) ta’ 1-Att dwar ix-Xandir, Kapitlu 350 tal-Ligijiet ta’
Malta.

2. I1-Ghan

2.1 Dawn id-Direttivi ghandhom il-ghan ewlieni jizguraw li r-
reklamar ta’ mhatri fil-mezzi tax-xandir lokali jkollu
responsabbilta soc¢jali spe¢jalment lejn il-htiega li nipprotegu t-tfal,
iz-zghazagh u dawk kollha li jistghu jweggghu jew ikunu sfruttati
b’reklamar li juri jew iwassal il-hajra ghal-loghob ta’ I-imhatri. 1d-
direttivi mahsuba wkoll biex igibu ’1 quddiem valuri eti¢i adattati
ghall-kontenut ta’ din il-kategorija ta’ reklamar.

2.2 Imhassar bl-Avviz Legali 483 tal-2020.
3. Id-Disposizzjonijiet Legali li japplikaw

3.1 Id-disposizzjonijiet tal-ligi li japplikaw qeghdin fl-artikolu
19(3) u (5) ta’ I-Att tax-Xandir (Kapitolu 350 tal-Ligijiet ta’
Malta).

4. It-Tifsir

4.1 Ghall-iskop ta’ dawn id-Direttivi, "loghob ta’ l-azzard"
tfisser loghob jew loghob mill-boghod jew imhatri jew loghob
awtorizzat skond, 1-Att dwar il-Loghob u minghajr ebda
pregudizzju ghall-generalita ta’ dak li inghad, jinkludi I-lotterija
nazzjonali, is-swali kummercjali tat-tombla, il-loghob u 1-imhatri
bl-Internet kif ukoll kull sura ta’ loghob iehor awtorizzat b’li¢cenza;
izda ma tinkludix loghob 1i jsir ghal ghan filantropiku jew
karitatevoli jew ghal ghan so¢jali ichor li 1-Awtorita tista’ minn
zmien ghal zmien tapprova, kif ukoll ghal loghob 1i jsir
f’konformita ma’ u li hu regolat mid-Direttiva ta’ I-Awtorita tax-
Xandir dwar it-Tmexxija ta’ Kompetizzjonijiet u 1-Ghoti ta’
Premjijiet jew kull disposizzjoni ohra fl-Att dwar il-Loghob jew xi
strumenti regolatorji ohra mahrugin tahtu li tirregola 1-loghbiet tal-
mezzi tax-xandir.

Titolu.

5. Id-Direttivi

5.1 L-istazzjonijiet tat-televizjoni ma ghandhomx ixandru
reklami dwar loghob ta’ 1-azzard bejn is-6:00am u s-7:00pm. Meta
reklami dwar loghob ta’ 1-azzard jixxandru bejn is-7:00pm u s-
6:00am, dawn m’ghandhomx jixxandru waqt, immedjatament qabel
jew wara, programmi ghat-tfal jew f’dawk il-programmi li jkunu
diretti ghat-tfal jew x’aktarx li jappellaw b’mod partikolari ghat-
tfal.

5.2 L-istazzjonijiet tar-radjo m’ghandhomx ixandru reklami
dwar loghob ta’ 1-azzard bejn is-6:00am u d-9:00am u bejn is-
2:00pm u s-7:00pm. Meta r-reklami dwar loghob ta’ 1-azzard
jixxandru bejn id-9:00am u s-2:00pm u bejn is-7:00pm u s-6:00am
dawn m’ghandhomx jixxandru waqt, immedjatament qabel jew
wara, programmi ghat-tfal jew f’dawk il-programmi li jkunu diretti
ghat-tfal jew x’aktarx 1i japplikaw b’mod partikolari ghat-tfal.

5.3 Meta reklamar dwar loghob ta’ l-azzard mhux permess
skond il-paragrafu 1 u 2, kull min hu li¢cenzjat jorganizza l-imhatri
ma jista’ jisponsorja ebda programm jew jaghmel reklam biex
jixxandar fuq ir-radju jew fit-televizjoni.

5.4 Meta reklamar dwar loghob ta’ 1-azzard hu permess skond
il-paragrafi 1 u 2, ix-xandara ma jistghu jxandru ebda reklam li:

i.  jinkoraggixxi lil xi hadd jikser il-ligi tal-loghob; jew

ii. juri zghazagh taht it-tmintax-il sena jew nies ohra
vulnerabbli jilaghbu l-imhatri; jew

iii. jinkoraggixxi jew jimmira ghal dawk taht it-tmintax-il
sena jew ohrajn vulnerabbli biex jilaghbu; jew

iv. jistghu jkunu ta’ gibda partikolari ghal dawk li huma
taht it-tmintax-il sena jew nies ohra vulnerabbli, jew
specjalment billi juru xi rabtiet partikolari mal-kultura
zaghzugha; jew

v. japprofittaw ruhhom mit-tqanqil, xenqat, twemmin
fieragh, nuqqas ta’ tigrib jew taghrif ta’ dawk taht it-
tmintax-il sena jew nies ohra vulnerabbli; jew

vi. ikun falz jew mhux minnu, b’mod specjali dwar il-
possibbiltajiet ta’ rebh jew kemm il-laghab jistenna li
jdahhal; jew

vii. jaghti x’jifthem li I-loghob hu xi forma ta’ investiment
finanzjarju; jew

viii. ipingi, jiskuza jew iheggeg I-imgiba tal-loghob
so¢jalment irresponsabbli jew li jista’ jwassal ghal
tbatija finanzjarja, soc¢jali jew emozzjonali; jew

ix. jissuggerixxi li I-hila tista’ tinfluwenzna l-loghob li hu
loghob purament ta’ xorti; jew

X. jippromwovi t-tipjip jew l-abbuz tax-xorb ta’ lI-akohol
waqt il-loghob; jew

xi. jaghti x’jithem li 1-loghob igib ’il quddiem jew jintqies
mehtieg biex tkun accettat fis-socjeta, ikollok success

personali jew finanzjarju jew li jsolvilek problemi
ekonomi¢i, soc¢jali jew personali; jew

xii. ikollu I-approvazzjoni ta’ personalitajiet maghrufa li
jissuggerixxu kif il-loghob ghenhom ghas-success li
kisbu; jew

xiii. jagbez il-limiti tad-dec¢enza; jew

xiv. jissuggerixxi li 1-loghob jista’ jservi biex jghinek
tahrab minn hafna problemi personali, professjonali
jew edukattivi bhalma huma d-depressjoni u s-
solitudni; jew

xv. ipingi l-loghob bhala xi haga indispensabbli jew li
ghandha tinghata prijorita fil-hajja, bhal nghidu ahna
fuq il-familja, il-hbieb jew id-dmirijiet professjonali
jew edukattivi; jew

xvi. jissuggerixxi li I-loghob jista’ jseddaqlek il-kwalitajiet
personali, bhal nghidu ahna ikabbarlek I-istima u I-
personalita tieghek ma’ I-ohrajn, jew hu xi mezz biex
tikseb kontroll, gharfien, superjorita,  jew
ammirazzjoni; jew

xvii. ilaqqa’ 1-loghob mas-seduzzjoni, su¢cess sesswali jew
ikabbarlek il-gibda ta’ haddiehor lejk.

5.5 Minghajr pregudizzju ghall-generalita ta’ dak 1i ntqal aktar *il
fuq, fl-ezerc¢izzju ta' din id-dispozizzjoni, ir-Regolamenti dwar
Kumunikazzjonijiet Kummerc¢jali fil-Loghob u kwalunkwe regola
ohra dwar komunikazzjonijiet kummer¢jali, ikun li jkun l-isem, kif
mahruga mill-Awtorita ta’ Malta dwar il-Loghob ghandha tigi mharsa.

6.  Dawn id-Direttivi jghoddu wkoll ghas-servizzi teletext fuq
it-televixin kif ukoll fuq is-sistema tad-data (RDS) fis-servizzi tar-
radjo.

7.  Dawn id-direttivi ma jipprojbixxux it-thabbir ta’ rizultati
tal-loghob matul il-jum.

L.S. 583.09.



